
Берік Әбдіғалиұлы Ұлытау
облысының әкімі болып

тағайындалды
Берік Әбдіғалиұлы 1971 жылы Қарағанды

облысының Терісаққан  ауылында  дүниеге кел-
ген. 

Мамандығы – тарих және қоғамтану оқытушысы.
Еңбек жолы 1988 жылы   Қарағанды облыстық ба-
лалар кітапханасында кітапханашы болып
бастаған. Әр жылдары ҚР Президенті жанындағы
Қазақстанның стратегиялық зерттеулер институ-
тында жұмыс істеді. Бөлім меңгерушісінің мінде-
тін атқарушы және директордың орынбасары
қызметінде болды.

Нұр-Сұлтан қаласында Мәдениет, ақпарат және
қоғамдық келісім министрлігінің ішкі саясат департаменті директорының орынба-
сары болып жұмыс істеді. 
1999-2000 жылдары Қауіпсіздік кеңесінің талдау орталығы меңгерушісінің орынба-
сары болды. 2001-2002 жылдар аралығында Теміртау қаласы әкімінің орынбасары,
2002 жылдан Ұлттық зерттеулер институтының директоры қызметін атқарды. 2012
жылы Жезқазған қаласының әкімі болып тағайындалды, сол жылы бірінші вице-
премьер кеңесшісі қызметіне премьер-министр кеңсесіне ауысты. 2013 жылы
Қарағанды облысы әкімінің орынбасары болды.

Осы күнге дейін vәдениет және спорт министрінің штаттан тыс кеңесшісі, ҚР
Ұлттық мұрағатындағы «Архив-2025» ғылыми-әдістемелік орталығының жетекшісі
қызметтерін атқарды.

Мемлекет басшысы Ұлытау облысының
даму перспективаларымен танысты

Ұлытау облысының әкімі Берік Әбдіғали Президентке облыстың әкімшілік орталығы
Жезқазған қаласының және өңірдің қазіргі жағдайы мен даму перспективалары туралы
баяндады. Экологиялық ахуалдың нашарлауы, аймақ арқылы өтетін республикалық
жолдардың тозуы, экономиканың әртараптандырылмауы немесе ірі кәсіпорынға
тәуелділік, инженерлік коммуникация жүйелерінің ескіруі және әлеуметтік сала өңірдің
негізгі проблемалары ретінде атап өтілді.
Берік Әбдіғали экономиканы әртараптандыру ісін жеделдету үшін арнайы экономикалық

аймақ құру қажет екенін атап өтті. Сонымен қатар Қасым-Жомарт Тоқаевтың тапсырма-
сына сәйкес Үйтас – Айдос су құбырының құрылысы 2025 жылы аяқталатынын, ал
Жезқазған қаласына Есқұла құбырымен су тарту 2023 жылы басталатынын жеткізді.
Өңір әкімінің деректеріне сәйкес облыс орталығындағы тұрғын үйлердің 33 пайызы ес-

кірген. Қазір тұрғын үйлерді жаңарту бағдарламасы жүзеге асырыла бастаған. Сонымен
қатар 2022 – 2023 жылдары қаланың жаңа ауданында көп қабатты 20 тұрғын үй салу
жоспарланған.

Берік Әбдіғали Қасым-Жомарт Тоқаевқа әлеуметтік саладағы  мәселелерді шешу үшін
мемлекеттік университет, қосымша білім беру орталығын, сапалы мектептер, дене
шынықтыру-сауықтыру спорт кешендерін және филармония залын салу қажет екенін жет-
кізді.
Жезқазған қаласының және Ұлытау облысының жағдайымен танысқан Президент өңірді

дамыту жөніндегі ұсыныстарды қолдайтынын айтты. Мемлекет басшысы, ең алдымен,
жергілікті тұрғындардың тұрмыс сапасын жақсарту қажет екенін ескертті. Қасым-Жомарт
Тоқаев Үкімет пен облыс әкімдігіне жол мәселесіне, экологияға, білім саласын дамытуға
күш салуды тапсырды.

– Қала барлық жағынан тартымды болуы керек. Жұмыс өте көп. Мен Жезқазғанның,
облыстың ең көрікті өңір болатынына сенемін, – деді Президент.

Бұдан кейін «Қазақмыс Холдинг» ЖШС Директорлар кеңесінің төрағасы Эдуард Огай
кәсіпорынды және өңірді дамыту жөнінде баяндама жасады. Компания Жезқазған, Сәтбаев
қалаларының инфрақұрылымын дамытуға үлес қоспақ. Бизнестің әлеуметтік жауапкер-
шілігі тұрғысынан «Қазақмыс» биыл 25,4 миллиард теңге бөлген. Бұл былтырғыға
қарағанда екі есе көп. Мемлекет басшысы алдағы ауқымды жұмыстар үшін бұл қаржының
жеткіліксіз болатынын айтып, бөлінетін қаржыны көбейту туралы ұсынысын жеткізді.
– Мен мына мәселеге тоқталғым келеді. Облыс әкімінің өңірді дамыту туралы жоспарын

тыңдадыңыздар. Әлеуметтік мәселелер шешімін табуға тиіс. «Қазақмыс» компаниясын
осы іске белсенді түрде атсалысуға шақырамын. 25,4 миллиард теңге мұндай ауқымды
жұмыстар үшін жеткіліксіз болуы мүмкін. Қаржыны ұлғайту мүмкіндігін қарастырған
жөн. Әлеуметтік нысандардың құрылысына көмектесу қажет. Спорт ғимараттары керек.
Жергілікті халық үлкен үміт артып отыр. Осы тұрғыдан алғанда қаладағы жағдайды
жақсартуымыз керек. Әрине, мәдени нысандарға да ерекше көңіл бөлінуі қажет, – деді
Қасым-Жомарт Тоқаев.

Компания басшылығы денсаулық сақтау, білім беру, спорт салаларына ерекше көңіл
бөлінетінін баяндады. Атап айтқанда, келесі жылы Жезқазғанда балаларға арналған спорт
академиясы мен 200 балаға арналған интернат салу мәселесі де қарастырылған.

Қасым-Жомарт Тоқаев спорт нысанын салғанда әртүрлі спортты қамтитын
көпфункциялды етіп салу қажет екенін атап өтті. Сонымен қатар компания жаңа
стандарттарға сәйкес тұрғын үйлер құрылысын қолға алуды жоспарлап отыр.

Құрметті Ішкі істер органдары қызметкерлері!
Қадірлі  сала ардагерлері!

Ішкі  істер органдары - мемлекеттік биліктің қоғамда құқық тәртібін, азаматтардың
қауіпсіздігін қамтамасыз ететін маңызды құрылымдарының бірі. Сақшылардың
кәсіби қызметі зор жауапкершілігімен, тәуекелге бел бууымен ерекше құнды.
Қазақстан дербес мемлекет болып, тәуелсіздігін жариялаған сәттен бастап оның
тыныштығын қорғауға берік ден қойылып келеді. Осынау қырағы мамандықты
таңдаған жастар да елінің алдындағы борышын сезінетіні сөзсіз.
Заң бекітілген күн, яғни 23 маусым жылда Қазақстан полициясы күні ретінде аталып

өтіледі. Ризашылық пен құрметтің нышаны ретінде Жаңаарқа ауданының ішкі істер
бөлімінің  ұжымдарын Қазақстан Полициясы күнімен шын жүректен  құттықтаймыз!
Өз қызметтік міндетін атқаруға адалдық танытып, ауданымыздың қоғамдық тәртібін
қамтамасыз ететін, халық арасында сақтық жұмысын жүргізетін, азаматтардың
тыныштығын, заңдылық пен құқық тәртібін қорғайтын білікті мамандарыңыздың
қатары көбейе берсін.
Еліміздің қорғандары – полиция қызметкерлерінің еңбектеріне табыс, қызметтеріне
сәттілік пен абырой тілейміз. Қазақстан Республикасының өркендеуі жолында табы-
сты қызмет ете берулеріңізге тілектеспіз.
Халқымыздың амандығын сақтау мен Отанымыздың өркендеуіне қосып жатқан

үлестеріңіз аз емес, еңбектеріңіз әрқашан жемісті де табысты болғай!
Ю. Бекқожин, аудан әкімі 
Қ.Имантүсіпов, аудандық мәлихат хатшысы

Құрметті медицина қызметкерлері!
Қадірлі сала ардагерлері!

Сіздерді кәсіби мерекелеріңіз – медицина қызметкерлері күнімен шын жүректен
құттықтаймыз! Әлемде қанша мамандық болса да әрбірінің адам баласы үшін өзіндік
маңызы зор. Дегенмен, адам жанының арашасы болған ақ халатты абзал жандардың орны
бір төбе екендігі даусыз. Себебі, дәрігер мамандығы ешқашан ескірмейтін, тіптен, жер бе-
тінен жойылмайтын ізгі мамандық.  Бұл мерекені сіздердің ерен еңбектеріңіздің дүйім
жұртшылықпен бағаланатын күні деп есептеуге болады. Сіздердің толассыз
еңбектеріңіздің өлшемінде өмір қуанышымен қайта қауышқан талай жандардың тағдыры
тұр. «Бірінші байлық–денсаулық» десек, біздің әрқайсымыз өзіміздің, жақын
туғандарымыздың өмірі мен денсаулығынан артық құндылық жоқ екенін жақсы түсінеміз.
Ал, осы баға жетпес құндылықты сақтап қалу жауапкершілігі Сіздерге жүктеледі.
Сондықтан, сіздердің еңбектеріңізді бағалау сіздерге деген зор құрметімізді көрсетеді.

Денсаулық сыр беріп, жанымыз қысылғанда емін беріп, мейірімін төгетін медицина
мамандарының қауымына дәл қазіргі шақта халқымыз одан сайын зәру болып отыр.
Қызметіне адал, елге жанашыр дәрігерлеріміздің арқасында жаһанды жайлаған індетті ақ

халатты абзал жандардың арқасында  жеңе білдік. Соған сәйкес құрмет көрсету –
әрбіріміздің азаматтық борышымыз.  Осы орайда Мемлекет басшысы Қасым-

Жомарт Тоқаев қысылтаяң кезеңде алдыңғы шепте қызмет етіп жүрген
дәрігерлер мен медицина қызметкерлеріне қуатты қолдау көрсетіп,

зор сенім артқан болатын.  Өздеріңізге мәлім, халықтың
денсаулығын жақсарту – еліміздің мемлекеттік саясатының

басым бағыттарының бірі. Елімізде денсаулық сақтау саласын да-
мыту, тұрғындарға заман талабына сай, қолжетімді

және сапалы медициналық қызмет көрсету жолында
қолдан келер мүмкіндіктер жасалуда.

Құрметті медицина қызметкерлері!
Ерен еңбектеріңізге, шипалы алақандарыңызға,

мейірімді жүректеріңізге алғысымыз шексіз!
Бүгінгі кәсіби мерекелеріңізбен тағы да

құттықтай отырып, қажырлы қызметтеріңізге табыс,
отбастарыңызға бақ-береке тілейміз. Салауатты ұлт

қалыптастыру жолындағы еңбектеріңіз жанып, халықтың ыстық
ықыласына бөлене беріңіздер! Мерекелеріңіз құтты бол-

сын!
Ю. Бекқожин, 
аудан әкімі 

Қ.Имантүсіпов,
аудандық мәлихат хатшысы

ЕСКЕ АЛУ
Жаңаарқа ауданының тумасы болған, Қаражал

қаласының тұрғыны, аяулы да ардақты анамыз, асыл әже
Аққожина Рауза Рахымжанқызының 80-ге қараған
шағында   өмірден өткеніне 16 шілде күні 1 жыл толады. 
Аяулы анамыз жетеуімізді өмірге әкеліп, тәрбиелеп, өсіріп,

әр қайсымызды оқытып, бір-бір мамандық иесі атануымызға,
осы өмірде өз жолдарымызды табуға көп еңбек сіңірді. Ана-
мыз ұзақ жылдар бойы жол бойының №18 дүкенінде қызмет
істеп, талай шәкірттер дайындаған еді.

Анажан шаңыраққа болдың пана.
Жамандық қылмаушы едің ешбір жанға.
Амал не, жоқсыз бүгін ортамызда.
Сағындық, ана, сізді баршамыз да.

Ыстық -ау кім-кімге де ана деген,
Суыққа шалындырмай мәпелеген.
Өмірдің соқпағынан өрге тартып,
Алдымен адам бол деп жетелеген.

Сағына еске алушылар: балалары, немерелері, шөберелері
16 шілде күні сағат 13.00-де Қаражал қаласының халық мешітінде аяулы
анамыздың өмірден өткеніне 1 жыл толуына құдайы дәм беріліп, құран

бағышталады

Қимас бауыр, асыл жар, қамқор әке, адал дос, қадірлі ата
болған ардақты азаматымыз Қошанов Талғат Төлеуұлының
арамыздан алшақтап о дүниелік болғанына 25 маусым күні 1
жыл толады. 

Ардақты азаматымыздың жатқан жері жайлы, топырағы
мамық, барар жері пейіш болсын деп тілейміз.

25 маусым күні сағат 13.00-де “Ақ Сарай” мейрамхана-
сында ардақты азаматымыздың өмірден өткеніне 1 жыл
толуына орай құдайы дәм беріліп, құран бағышталады

Сағына еске алушылар: Қошановтар әулеті, 
жұбайы - Ардақ, балалары, немерелері

  

ХАБАРЛАНДЫРУ
«САРЫАРКА Полиметаллы» ЖШС Қазақстан Республикасының «Жер

қойнауы және жер қойнауын пайдалану туралы» Кодексінің 217-бабын және
Экологиялық кодекстің 57-бабын басшылыққа ала отырып, «Қоршаған ортаны
қорғау (ҚҚ)» бөлімі бойынша қоғамдық тыңдаулар өткізу туралы хабарлайды.
Қазақстан Республикасы Ұлытау облысындағы «Қоршаған ортаны қорғау учас-
кесі бар Қазақстан Республикасы Ұлытау облысы Жаңарқа ауданындағы Алаш-
пай кен орнындағы тау-кен жұмыстарының жоспары», «Алашпай кен орнын
жою жоспары».

Қоғамдық тыңдаулар өткізіледі.  23 тамыз 2022 жылы  сағат он бірде  Ұлытау
облысы, Жаңаарқа ауданы, Түгіскен ауданы, Түгіскен ауыл, Ыдырыс Жұмабеков
к, 49 ( Мәдениет үйі) мекенжайында өтеді.

Қатысушыларды тіркеу жеке басын куәландыратын құжатты көрсеткен кезде
жүзеге асырылады.

Жобаға тапсырыс беруші: «САРЫАРКА Полиметалл» ЖШС. БСН
131140015179. Ұлытау облысы, Жезқазған қ., Мира даңғылы, 10. Индекс 100600.
Тел/Факс: +7 (7102) 723 777.
Өкіл: Таукенов Ә.С.
Байланыс телефондары: тел.+7 (7102) 723 777, a_taukenov@mail.ru
Жобаны әзірлеуші: «Лоцман» ЖШС, Алматы қ., көш. Өтепова, 2. үй. 27.
Өкіл: Сапаков Е.А.
Байланыс телефондары: тел.+7 701 756 98 84; yermek.sapakov@mail.ru
Жергілікті атқарушы органның электрондық және пошталық мекенжайы:
Жергілікті атқарушы орган – «Қарағанды облысының табиғи ресурстар және

реттеу басқармасы» мемлекеттік мекемесі, пошталық мекенжайы: Қарағанды
қ., көш. Лободи, 20, 3-қабат. Л

Электрондық пошта мекенжайы: ba.abdikarimova@karaganda-region.gov.kz тел.
+7 (7212) 56-41-27
Жобалық құжаттамамен SES ecoportal.kz сайтында танысуға болады
Ескертулер мен ұсыныстар электронды пошта арқылы қабылданады:
1.+7 (7102) 723 777, a_taukenov@mail.ru
2.+7 701 756 98 84; yermek.sapakov@mail.ru
Ұсынылған іс-шаралар туралы қосымша ақпаратты мына жерден алуға бо-

лады:
1. «Лотсман» ЖШС жобалау компаниясы, Алматы қ., Өтепова к-сі, 2, 27-каби-

нет, тел. 87017569884
2.Немесе материалдарды электрондық пошта арқылы сұраңыз. поштасы: yer-

mek.sapakov@mail.ru.
Пікірлер мен ұсыныстарды жоғарыда көрсетілген мекенжайлар бойынша жі-

беруге болады.

ОБЪЯВЛЕНИЕ
ТОО «САРЫАРКА Полиметаллы» во исполнение статьей 217 Кодекса Респуб-

лики Казахстан «О недрах и недропользовании» и статьей 57 Экологического
Кодекса информирует о проведении общественных слушаний по разделу
«Охрана окружающей среды (ООС)» в составе ««План горных работ месторож-
дения Алашпай в Жанаркинском районе Улытауской области Республики Ка-
захстан с разделом ООС» в Улытауской области Республики Казахстан»», «План
ликвидации месторождения Алашпай с разделом ООС».
Общественные слушания пройдут 23 августа 2022 года в 11-00 по адресу: Улы-

тауская  область, Жанааркинский район, Тугускенский с.о., с.Тугускен, ул. Ыды-
рыс Жумабеков, 49 (дом культуры).

Регистрация участников ведется при предъявлении документа, удостоверяю-
щего личность.

Заказчик проекта: ТОО «САРЫАРКА Полиметаллы». БИН 131140015179.
Улытауская обл., г. Жезказган, пр. Мира, д.10. Индекс  100600. Тел/факс: +7
(7102) 723 777.

Представитель: А.С.Таукенов.
Контакты: тел.+7 (7102) 723 777, a_taukenov@mail.ru
Разработчик проекта: ТОО «Лоцман», г. Алматы, ул. Утепова, дом 2. Оф. 27.
Представитель: Сапаков Е.А. 
Контакты: тел.+7 701 756 98 84; yermek.sapakov@mail.ru

Электронный и почтовый адрес местного исполнительного органа:
Местный исполнительный орган – ГУ «Управление природных ресурсов и ре-

гулирования Карагандинской области», почтовый адрес: г.Караганда, ул. Ло-
боды, 20, этаж 3. Л
Электронный адрес: ba.abdikarimova@karaganda-region.gov.kz тел. +7 (7212) 56-
41-27
Документация по проекту размещена на сайте: ЕЭП ecoportal.kz 
Замечания и предложения принимаются по электронным адресам:
1.+7 (7102) 723 777, a_taukenov@mail.ru
2.+7 701 756 98 84; yermek.sapakov@mail.ru
Дополнительную информацию о намечаемой деятельности можно получить:
1.Проектная компания ТОО «Лоцман», г. Алматы, ул.Утепова, д 2, оф.27, тел.

87017569884
2.Либо запросить материалы по эл. почте: yermek.sapakov@mail.ru. 

Замечания и предложения можете отправить по вышеуказанным адресам.

Сот хатшысы болу – абыройлы міндет
Сот отырысының хатшысы өз жұмысында Қазақстан Республикасының Конституциясын,

«Қазақстан Республикасының сот жүйесі мен судьяларының мәртебесі туралы» Конституциялық
Заңын, «Қазақстан Республикасының мемлекеттік қызметі туралы», «Сыбайлас жемқорлыққа қарсы
іс-қимыл туралы», «Жеке және заңды тұлғалардың өтініштерін қарау тәртібі туралы» Қазақстан
Республикасының Заңдарын, облыстардағы, Астанадағы және республикалық маңызы бар
қалалардағы сот кеңселері туралы ережені және басқа да нормативтік құқықтық актілерді
басшылыққа алады. Сот отырысы хатшыларының құқықтары мен міндеттері «Қазақстан Республи-
касы Жоғарғы Соты жанындағы Соттардың қызметін қамтамасыз ету департаментінің (Қазақстан
Республикасы Жоғарғы Соты аппаратының) Астана қалалық соты кеңсесінің» мемлекеттік мекемесі
басшысының бұйрығымен бекітілген бас маман – сот отырысы хатшысының лауазымдық
нұсқаулығында көрсетілген. 

Сот отырысы хатшыларының жұмысы сырт көзге қарапайым әрі оңай болып көрінуі мүмкін. Бір
қарағанда, сот отырысының хатшылары тараптардың жауаптарын қағазға түсіріп, хаттама жазып, іс
құжаттарын реттеп отыратын жәй ғана маман сияқты. Алайда, сотта қаралатын кез келген істің өзіндік
қиындықтары мен қатар істі өндіріске дайындау сатылары болады. Сот отырысы хатшысының
жұмысы күрделі, көп салалы, сөйте тұра қызықты да. Бұрын құжат айналымы, хаттамаларды толтыру
қолмен рәсімделіп, кейіннен жазу машинкасында терілетін болса, бүгінде бұл жұмыста ілгерілеу бар,
қазір сот отырысының барысы аудио - бейне-жазба арқылы жазылып дайындалады. Барлық сот про-
цесстеріне бейне және таспаға жазу шараларын міндетті түрде енгізу, судьяның бейне жазуды
тоқтатуға немесе аудио жазу материалдарын редакциялауға мүмкіндігі болмайды.  Судьяның уақытты
тиімді пайдаланып, өнімді жұмыс жасауы сот хатшысының біліктілігіне, іскерлігіне тікелей байла-
нысты. Мемлекеттік қызметкер мәртебесін қолдап отыру үшін барлық мемлекеттік қызметкерге
сияқты сот отырысының хатшыларына да қойылатын талаптар әрдайым жоғарылар отырады. Соттың
іс жүргізуге қатысты ішкі тәртіптері де ішінара өзгеріп отырады. Десек те, сот отырысының хатшы-
лары өз міндеттеріне асқан жауапкершілікпен қарауы қажет.   Сот отырысының хатшысы сот отырысы
хаттамасының толықтығы мен дұрыстығы үшін дербес жауап береді. Дұрыс емес не шындыққа сәйкес
келмейтін мәліметтерді сот отырысының хаттамасына қасақана енгізген жағдайда хатшы заңда
көзделгендей жауапты болады. Сот отырысының хатшысы сот жүйесіндегі маңызды буын екендігіне
талас жоқ.

Н.М.Ержанова,
Жаңаарқа аудандық сот отырысының хатшысы, бас маман 

Дін-діңгегім
Қазақ елінің әдет-ғұрыптары мен дәстүрлі

дінді ұстанудың маңызы
Кез келген мемлекеттің, қоғамның өзіндік ерекшеліктері болады. Ол ерекшеліктер ғасырлар бойы

қалыптасып отыратын мемлекеттің мүддесімен, ұлттың тарихымен және өмір сүру тәжірибелерімен
тығыз байланысты. Яғни мемлекеттің, оның қоғамының ерекшеліктерін айқындап отыратын ұлттық
құндылықтар. Ұлттық құндылықтар болмаса ұлттың мәдениеті, дін мен дәстүр, қоғамдағы
тұрақтылықты, рухани тұтастықты айқындап отыратын ұлттық бірегейлік сақталмайды. Ұлттық
құндылықтардың қатарында дүниетаным, ана тілі, ұлттың ділі, дәстүрі, мәдениеті, діні, ұлттық өнер
түрлері, атамекен, осы атамекен жер рухын негіздеп отыратын ата кәсіп түрлері, білім, ғылым және
т.б. жатады. Бір сөзбен айтқанда ұлттың табиғи ортасына сай өмір сүрудегі қол жеткізген тәжірибелері
мен игіліктерін ұлттық құндылықтар дейміз. Ислам діні қазақ жеріне келгеннен бастап ата тарих
өрісіндегі ұлттық құндылықтарымыздың дін тарапынан қолдау тауып, өрісін кеңейтіп отырғандығын
көреміз. Бабаларымыз дін мен өмірден алған тәжірибесін дәстүрдің біліміне айналдырып отырған.
Дәстүрлі қазақ қоғамында дінді ұғыну мен ұстанудың дәстүрлі жолы қалыптасты. Сонымен қатар
тарихтағы діни тұлғалар дәстүрі дін мен ұлт руханиятының құндылықтарын зерделеудің  өзіндік әдеп
ережелерін қалыптастырып отырған. Осының нәтижесінде қазақ қоғамында дінді түсіну, білу, үйрену
мәселелері діни тұлғалардың дәстүріне бағынды. Бұған қарап, қазақ қоғамының рухани өмірінде
қалыптасқан діни тұлғалар институты қоғамдағы ұлттық бірегейлікті тегістей сақтап отырғандығын
білеміз.  Ұлттық құндылықтарды бағалау атамекенді, мемлекеттің мүддесін қалыптастырушы ұлттың
тағылымын және ұлт тұлғаларының ерлігін түсінуден шығады. Бағалау тарихты білуден, оның рухын
бойға сіңіруден, тағылымын ұғынудан басталған.  Дініміздің өзі ұрпаққа осы дүниелерді үйретеді.
Жаратылыс ақиқатын ұғынуда ата-ананың еңбегін, адамзаттың, халықтың игіліктерін ұмытпау, оған
адал қызмет ету, білімді, өнерлі, қайырымды болу, еңбекті құрметтеу, әділетті болу дініміздің бізден
талап ететін дүниелерінің бірі.  Осы тұрғыдан қарайтын болсақ,  қазақ халқының өмір сүру тәжірибесі,
дәстүрі, мәдениеті, дүниетанымы, тарихы  және сол тарих өрісіндегі тұлғалар тағылымының еш
уақытта да дінге қайшы келмегендігін бүгін бізге тарих көрсетуде.  Бабаларымыз қазақтың ұлттық
бірегейлігі сақталған жерде ғана діннің де рухының ел болмысының бойында тұрақтап
отыратындығын жете түсінген.Қоғамда рухани тереңдік, мәдениеттілік, дәстүр құндылықтары болмай
тұрақтылық сақталмайды. Тұрақтылық болмаған жерде дәстүрлі дін ережелері сақтала бермейді, ол
бір тарихи дүние болып қалады.  Себебі дәстүрді қалыптастыру мен дұрыс пайдаланудағы ұлттың
танымы дінді сақтап отырады.

Дін мәселелерін зерттеу секторының мамандары

